



ԱՄՓՈՓԱԹԵՐԹ
[bookmark: _Hlk203595610]«ՊԵՏԱԿԱՆ ՍՈՑԻԱԼԱԿԱՆ ԱՋԱԿՑՈՒԹՅԱՆ ԾՐԱԳՐԵՐԻ ՇՐՋԱՆԱԿՈՒՄ ՏԱՐԵՑ ԿԱՄ ՀԱՇՄԱՆԴԱՄՈՒԹՅՈՒՆ ՈՒՆԵՑՈՂ ԱՆՁԱՆՑ ԽՆԱՄՔԻ ՏՐԱՄԱԴՐՄԱՆ ԿԱՐԳԵՐԸ, ՊԱՅՄԱՆՆԵՐԸ, ՏՐԱՄԱԴՐՎՈՂ ԽՆԱՄՔԻ ՁԵՎԵՐԸ, ՏՐԱՄԱԴՐՎՈՂ ՍՈՑԻԱԼԱԿԱՆ ԾԱՌԱՅՈՒԹՅՈՒՆՆԵՐԻ, ԽՆԱՄՔԻ ՏՐԱՄԱԴՐՈՒՄԸ ՄԵՐԺԵԼՈՒ ՀԻՄՔ ՀԱՆԴԻՍԱՑՈՂ ՀԻՎԱՆԴՈՒԹՅՈՒՆՆԵՐԻ ՑԱՆԿԵՐԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 
[bookmark: _GoBack]ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ վարչապետի աշխատակազմի կարգավորման ազդեցության գնահատման վարչություն
	29.09.2025թ.

	
	N 02/11.7/31685-2025

	Նախագծի հավելվածի 18-րդ կետով տարածքային կենտրոնը նախատեսում է խնամք հայցող անձին, նրա ներկայացուցչին կամ խնամակալին տրամադրել լրացուցիչ երեք աշխատանքային օր՝ հավելվածի 14-16-րդ կետերով պահանջվող, սակայն չներկայացված փաստաթուղթը ներկայացնելու համար, իսկ 19-րդ կետով  սահմանվում է, որ խնամքի համար ներկայացված դիմումին ընթացք չի տրվելու, եթե այն չի ներկայացվել սահմանված եռօրյա ժամկետում: Սա նշանակում է, որ քաղաքացին եռօրյա ժամկետում չհաջողելու դեպքում ստիպված է լինելու դիմումի ներկայացման նոր ընթացակարգով անցնել, ինչը առաջացնելու է լրացուցիչ վարչարարություն  թե քաղաքացու, և թե պետության համար: 
Առաջարկում ենք բացակայող փաստաթղթի ներկայացման համար չսահմանել որևէ ժամկետ, իսկ դիմումին ընթացք տալ՝ դրա ներկայացման պահից, կամ 3 աշխատանքային օրվա փոխարեն սահմանել 3 ամիս ժամկետ՝ այն համապատասխանեցնելու համար առողջական վիճակի մասին 14-րդ կետի 4-րդ ենթակետով սահմանված բժշկական փաստաթղթի տրամադրման ժամկետի հետ:










	1. Չի ընդունվել:
Եթե խնամք հայցող անձը, նրա ներկայացուցիչը կամ խնամակալը չեն ներկայացրել խնամքը տրամադրելու համար նախատեսված փաստաթղթերի նվազագույն շրջանակը, դա ինքնաբերաբար հիմք է խնամքի տրամադրումը մերժելու համար: Սակայն, առաջարկվող կարգավորման համաձայն՝  թե՛ անձի, թե՛ պետության համար լրացուցիչ վարչարարություն չառաջացնելու նպատակով է հենց  տրամադրվում լրացուցիչ երեք աշխատանքային օր՝ հավելվածի 14-16-րդ կետերով պահանջվող, սակայն չներկայացված փաստաթուղթը ներկայացնելու համար: Լրացուցիչ 3 օրվա տրամադրումը բխում է կյանքի դժվարին իրավիճակում հայտնված քաղաքացու շահերից, ում այդպիսով հնարավորություն է ընձեռվում համալրել փաստաթղթերի փաթեթը բացակայող փաստաթղթով, և համաձայն 19-րդ կետի՝ սահմանված եռօրյա ժամկետում անհրաժեշտ փաղտաթուղթը չներկայացնելուց պարագայում արդեն ներկայացված դիմումին ընթացք չի տրվում:
Ժամկետ չնախատեսելը կամ եռամսյա ժամկետ նախատեսելն անիրատեսական է, քանի որ այդ ընթացքում ներկայացված այլ փաստաթղթերը կկորցնեն իրենց արդիականությունը կամ դրանցում ներկայացված տեղեկությունները կարող այլևս դադարել լինել օբյեկտիվ, արժանահավատ կամ ամբողջական: 

	Անհրաժեշտ է նաև նախագծի հավելվածի 101-րդ կետում «փոքր տանը» բառերը փոխարինել «ցերեկային կենտրոնում» բառերով, քանի որ բերվող նորմը վերաբերվում է վերջինիս:
	2. Ընդունվել է:

	2. ՀՀ վարչապետի աշխատակազմի սոցիալական հարցերի վարչություն
	29.09.2025թ.

	
	N 02/11.7/31685-2025

	Նախագծի վերաբերյալ առկա են հետևյալ դիտարկումները.
     1. Նախագծի 3-րդ կետում նշված Կառավարության 10.11.2022թ. N 1744-Ն որոշման վերնագիրը խմբագրման կարիք ունի, մասնավորապես՝ տվյալ որոշման վերնագրում օգտագործվում է ոչ թե «ցանկերը», այլ՝ «ցանկը» բառը:
	1. Ընդունվել է:

	     2. Նախագծի 6-րդ կետի 1-ին ենթակետում նշված «հավելված 1-ի Ցանկ 1-ի 2-րդ կետում» բառերն անհրաժեշտ է նշել այնպես, ինչպես Կառավարության 01.02.2007թ. N 201-Ն որոշման մեջ է՝ ինկորպորացիայի ժամանակ լրացուցիչ խնդիրներ չառաջացնելու համար:   
	2. Ընդունվել է:

	     3. Նախագծի հավելվածի 7-րդ կետում նշվում է, որ տնային պայմաններում խնամքը տրամադրվում է դրա կարիքն ունեցող և չաշխատող (բացառությամբ տնային պայմաններում աշխատողի), ինչպես նաև աշխատող տարեց կամ հաշմանդամություն ունեցող անձանց ..., գտնում ենք, որ տրված ձևակերպումը խմբագրման կարիք ունի, քանի որ պարզ չէ, թե կոնկրետ ում է վերաբերում տվյալ պնդումը: 
















	3. Ընդունվել է։
Կետը վերաշարադրվել է: Քանի որ  «Սոցիալական աջակցության մասին» օրենքի 26-րդ հոդվածի 3-րդ մասի համաձայն՝ տնային պայմաններում խնամքը տրամադրվում է դրա կարիքն ունեցող և չաշխատող (բացառությամբ տնային պայմաններում աշխատողի), իսկ Կառավարության սահմանած դեպքերում` նաև աշխատող տարեց կամ հաշմանդամություն ունեցող անձանց, իսկ այս պահի դրույթմաբ դեռ չեն բացահայտվել աշխատող տարեց կամ հաշմանդամություն ունեցող անձինք, ովքեր ունեն նման կարիք, հետևաբար այդ հարցը ներկայումս արդիական չէ, և Կառավարությունը կարող է այս հարցին անդրադառնալ միայն կարիքն առաջանալու դեպքում։  

	     4. Նախագծի հավելվածի 9-րդ կետի 1-ին ենթակետում նշվում է, որ շուրջօրյա խնամքի կենտրոնը լինում է ընդհանուր տիպի` տարեց կամ հաշմանդամություն ունեցող, այդ թվում՝ համապատասխան դեղեր չգործածող, վարքային խանգարում չունեցող, անգործունակ չճանաչված թեթև կամ միջին աստիճանի մտավոր խնդիրներ ունեցող անձանց համար, սակայն լրացուցիչ հիմնավորման կարիք ունի մտավոր խնդիրների վրա ուշադրություն հրավիրելու անհրաժեշտությունը, քանի որ անձը կարող է ունենալ առողջական խնդիրներ ոչ թե մտավոր, այլ ֆիզիկական՝ թեթև կամ միջին ֆունկցիոնալության սահմանափակման աստիճանի:


	4.Ընդունվել է ի գիտություն:
«Սոցիալական աջակցության մասին» օրենքի 26-րդ հոդվածի 4-րդ մասի համաձայն՝ բնակչության սոցիալական պաշտպանության հաստատություններն ապահովում են երկարաժամկետ կամ որոշակի ժամկետով կացարանով, տրամադրում են շուրջօրյա լրիվ խնամք երեխաներին կամ օրենսդրությամբ սահմանված դեպքերում՝ առանց ծնողական խնամքի մնացած երեխաների թվին պատկանող անձանց կամ տարեց կամ հաշմանդամություն ունեցող անձանց կամ սույն հոդվածով նախատեսված այլ անձանց: Բնակչության սոցիալական պաշտպանության հաստատությունները լինում են՝
1) ընդհանուր տիպի`
ա. տարեց կամ հաշմանդամություն (այդ թվում՝ համապատասխան դեղեր չգործածող, վարքային խանգարում չունեցող, անգործունակ չճանաչված թեթև կամ միջին աստիճանի մտավոր խնդիրներ) ունեցող անձանց համար,
բ. առանց ծնողական խնամքի մնացած երեխաների և օրենսդրությամբ սահմանված դեպքերում առանց ծնողական խնամքի մնացած երեխաների թվին պատկանող անձանց համար.
2) մասնագիտացված`
ա. տարեց կամ հաշմանդամություն (այդ թվում՝ համապատասխան դեղեր գործածող, վարքային խանգարում ունեցող թեթև կամ միջին աստիճանի մտավոր, ինչպես նաև հոգեկան և վարքային այլ խանգարումներ) ունեցող անձանց համար,
բ. կենտրոնական նյարդային համակարգի օրգանական ու ֆունկցիոնալ ծանր ախտահարումներ ունեցող առանց ծնողական խնամքի մնացած երեխաների և օրենսդրությամբ սահմանված դեպքերում առանց ծնողական խնամքի մնացած երեխաների թվին պատկանող անձանց համար:
Հետևաբար, նախագծում կիրառվել է օրենքում ամրագրված տերմինաբանությունը։
«Սոցիալական աջակցության մասին» օրենքը տվյալ պահին գտնվում է խմբագրման և լրամշակման փուլում, որի արդյունքում և հիմքով Նախագծի 9-րդ կետը կխմբագրվի, կիրառվող եզրույթները կհստակեցվեն։

	        5. Նախագծի հավելվածի 31-րդ կետի 4-րդ ենթակետում նշվում է, որ խնամք հայցող անձի՝ կազմակերպություն չներկայանալը համարվում է հարգելի և տարածքային կենտրոնը տվյալ անձին տրամադրում է նոր ուղեգիր, եթե այդ անձի մոտ առկա է հրատապ արձագանք պահանջող իրավիճակ: Մինչդեռ, պարզ չէ, թե ո՞վ է գնահատելու իրավիճակի հրատապությունը և ինչի՞ հիման վրա:



	5. Ընդունվել է:
 ՀՀ աշխատանքի և սոցիալական հարցերի նախարարի 2025 թվականի հուլիսի 23-ի N 75-Ն հրամանով հաստատված է սոցիալական կարիքների հրատապ գնահատման կարգը և գնահատման ժամանակ կիրառվող հարցաշարի ձևը, հենց այդ գնահատման արդյունքում էլ սահմանվում է դեպքի հրատապությունը։

	     6. Նախագծում առկա են խմբագրման կարիք ունեցող մի շարք վրիպակներ, որոնք շտկման կարիք ունեն, մասնավորապես՝
     1)  նախագծի 4-րդ կետում նշված «... աջակցության կենտրոնների,» արտահայտության մեջ «,»-ն անհրաժեշտ է հանել,
     2)  նախագծի 6-րդ կետի 1-ին և 2-րդ ենթակետերում «մասնագիտացված հաստատություններ» և «մասնագիտացված հաստատությունների» բառերից հետո պետք է նախատեսել «,» և 6-րդ կետի 2-րդ ենթակետում «երկու» բառն ավելորդ է, առաջարկում ենք հանել,
     3) նախագծի 9-րդ կետի 1-ին ենթակետում «կամ մասնագիտացված հաստատությունների» բառերից հետո ևս պետք է նախատեսել «,»,
     4) նախագծի հավելվածի 21-րդ կետում 5-րդ կետին տրված հղումը սխալ է,
     5) նախագծի հավելվածի 21-րդ կետում և 22-րդ կետի 1-ին ենթակետում «տեսակ» բառն անհրաժեշտ է փոխարինել «ձև» բառով, քանի որ հավելվածի 6-րդ կետով սահմանված են շահառուին տրամադրվող խնամքի ձևերը, այլ ոչ թե տեսակները,
     6) վերանայման կարիք ունի նախագծի հավելվածի 40-րդ կետի 2-րդ ենթակետում նշված կետերին արված հղումը,
     7) նախագծի հավելվածի 43-րդ կետի 6-րդ ենթակետն առաջարկում ենք խմբագրել 73-րդ կետի 4-րդ ենթակետի նման՝ անձի ֆունկցիոնալության գնահատման գործընթացին աջակցություն,
     8) նախագծի հավելվածի 58-րդ կետում օգտագործվող «բաղադրիչ» բառն անհրաժեշտ է փոխարինել «բաղկացուցիչ» բառով, իսկ «պայթուցիկ սարքեր» բառերը՝ «պայթեցման սարքեր» բառերով՝ վերջիններս համապատասխանեցնելով «Զենքի շրջանառության կարգավորման մասին» օրենքի 2-րդ հոդվածի 1-ին մասի 3-րդ և 29-րդ կետերին,
     9) նախագծի հավելվածի 99-րդ կետում երկու անգամ է կրկնվում «խորհրդատվական օգնություն» բառակապակցությունը,
     10) նախագծի հավելվածի 101-րդ կետում շտկման կարիք ունի խնամքի ձևը, քանի որ հավելվածի տվյալ բաժնում կարգավորումները վերաբերում են ցերեկային կենտրոնին, այլ ոչ թե փոքր տանը:  
	6. Ընդունվել է։  Նախագիծը լրամշակվել է։ 

